
Dandapanikrita Shiva Stuti

த³ண்ட³பாணிக்ரு’தா ஶிவஸ்துதி:

த³ண்ட³பாணிருவாச -

விஶ்வேஶ ப்ரமதா²தீ⁴ஶ வ்ரு’ஷபா⁴தீ⁴ஶ வாஹந ।
வேத³வேத்³ய ஜக³ந்நாத² நமஸ்தே ருத்³ரமந்யவே ॥ 44॥
காலகூடஹர ஶ்ரீமந் காலகால க்ரு’பாநிதே⁴ ।
ஶ்ரீநீலகண்ட² காமாரே உதோதஇஷவே நம: ॥ 45॥
த்ரிஶூலபாணிந் ஸர்வாத்மந் தீ³நப³ந்தோ⁴ தி³க³ம்ப³ர ।
ஸர்வாதா⁴ர ஸுராதீ⁴ஶ நமஸ்தே அஸ்து த⁴ந்வநே ॥ 46॥
பிநாகபாணே தே³வேஶ ஸர்வதே³வோத்தம ப்ரபோ⁴ ।
அநாதி³நித⁴நாநந்த பா³ஹுப்⁴யாமுததே நம: ॥ 47॥
நிரஞ்ஜந நிராதா⁴ர நிரவத்³ய நிராமய ।
நிஷ்கலங்க நிராதங்க நம: ஸோமாய தே ஸதா³ ॥ 48॥
வேதா³ந்த வேத்³ய த்ரித³ஶைகப³ந்தோ⁴ த்ரிகாக்³நிகால த்ரிபுராந்தகேஶ ।
அநந்தகல்யாணகு³ணார்ணவாத்³ய ருத்³ராய தே³வாய நமோऽஸ்து துப்⁴யம் ॥ 49॥
அணோரணீயாந் மஹதோமஹீயாந் த்வமேவ மாந்யோ ஜக³தே³கஹேதோ ।
விஶ்வாதி⁴காஸாஸ்ய பராத்பரேஶ தாம்ராய தே³வாய நமோ நமஸ்தே ॥ 50॥
த்வத்தோ ஜக³ஜ்ஜந்ம ப⁴வத்யநந்த த்வத்தோ ஜக³த்³ரக்ஷணமிந்து³மௌலே ।
த்வய்யேவ நாஶம் ஸமுபைதி லோக: ஶங்கா³ய தே³வாய நமோ நமஸ்தே ॥ 51॥
த்வமேவ யஜ்ஞாதி³ ப²லப்ரதா³தா த்வமேவ ஶைவோத்தம த⁴ர்மகோ³ப்தா ।
த்வமேவ நாநாவித⁴ ஸ்ரு’ஷ்டிகர்தா உக்³ராய தே³வாய நமோ நமஸ்தே ॥ 52॥
த்வத்தோ ந கிஞ்சித் (கஶ்சித்) பரமஸ்த்ரிலோகே த்வாமேவ வேதோ³த்தமமாமநந்தி ।
த்வாமேவ ஶாந்தம் ஶரணம் ப்ரபத்³யே பீ⁴மாய தே³வாய நமோ நமஸ்தே ॥ 53॥
த்வமேவ மௌநீந்த்³ரமநஸ்ஸரோஜத⁴ர்மம் ப்ரவிஷ்ட: ஶிபிவிஷ்ட ஶம்போ⁴ ।
த்வமேவ பூர்ண: புருஷ: புராணோ மயோப⁴வாய ப்ரணதோऽஸ்மி நித்யம் ॥ 54॥

த³ண்ட³பாணிக்ரு’தா ஶிவஸ்துதி:

த்வாமநந்தமநாத்³யந்தமாமநந்தி மஹர்ஷய: ।
த்வமேவ கர்மப²ல: ஶங்கராய நமோऽஸ்து தே ॥ 55॥
த்வமேவ ப⁴க்தமந்தா³ரோ வ்ரு’ந்தா³ரக வரப்ரத:³ ।
த்வமேவாபீ⁴ஷ்டதோ³ நித்யம் மஹாதே³வாய தே நம: ॥ 56॥
த்வாமேவாநந்தமீஶாநம் த்வாமேவ ஜக³தீ³ஶ்வரம் ।
வத³ந்தி நிக³மா:ஸர்வே மஹேஶாதோ நதோऽஸ்ம்யஹம் ॥ 57॥
யாத்³ரு’ஶம் த்வம் (யாத்³ரு’ஶஸ்த்வம்) மஹாதே³வ ந ஜாநே தத்த்வத: ஶிவ ।
வேதை³ரபி ந தே ரூபம் ஜ்ஞாந(த)மீஶாநதோऽஸ்மி தே ॥ 58॥
த்வத³ந்யம் ந ப⁴ஜாமீஶ த்வத³ந்யந்நஶ‍்ரு’ணோம்யயம் ।
த்வத³ந்யம் ந ஸ்மராமீஶ த்வத³ந்யம் ந ப⁴ஜாம்யஹம் ॥ 59॥
ந ஶிவாந்யம் பூஜயாமி ஶிவாந்ய:பூஜ்ய ஏவ ந ।
ந ஶிவாந்யம் பூஜயாமி ஶிவாந்யஶ்சிந்த்ய ஏவ ந ॥ 60॥
கர்மணா மநஸா வாசா த்வாமேவ ஶரணம் க³த: ।
ப்⁴ரு’த்யத்வேந மஹாதே³வ மாமங்கீ³குரு ஶங்கர ॥ 61॥
பூதோऽஸ்மி புண்யதே³ஹோऽஸ்மி த⁴ந்யோऽஸ்மி பரமேஶ்வர ।
யதஸ்த்வத்பாத³கமலம் த்³ரு’ஷ்டமத்³ய மயா ஶிவ ॥ 62॥
தப: ப²லிதமத்³யைவ புராக்ரு’தமஹர்நிஶம் ।
யதஸ்த்வத்பாத³கமலம் த்³ரு’ஷ்டமத்³ய மயா ஶிவ ॥ 63॥
ஸா லிங்க³பூஜா ப²லிதா யா க்ரு’தா பூர்வமாத³ராத் ।
யதஸ்த்வத்பாத³கமலம் த்³ரு’ஷ்டமத்³ய மயா ஶிவ ॥ 64॥
த⁴ந்யா மமாப⁴வந்மாதா பிதா த⁴ந்யோऽப⁴வந்மம ।
யதஸ்த்வத்பாத³கமலம் த்³ரு’ஷ்டமத்³ய மயா ஶிவ ॥ 65॥
த⁴ந்யா மத்³வம்ஶஜா:ஸர்வே த⁴ந்யம் மத்குலமுத்தமம் ।
யதஸ்த்வத்பாத³கமலம் த்³ரு’ஷ்டமத்³ய மயா ஶிவ ॥ 66॥
ஜப்த: பஞ்சாக்ஷர: ஶுத்³த: ⁴ ப²லித: ஶ்ருதிஸம்மத: ।
யதஸ்த்வத்பாத³கமலம் த்³ரு’ஷ்டமத்³ய மயா ஶிவ ॥ 67॥
பூர்வார்ஜதாநி புண்யாநி ப²லிதாநி ஸதா³ஶிவ ।
யதஸ்த்வத்பாத³கமலம் த்³ரு’ஷ்டமத்³ய மயா ஶிவ ॥ 68॥

த³ண்ட³பாணிக்ரு’தா ஶிவஸ்துதி:

தத்தத்காலக்ரு’தா:ஸர்வே த⁴ர்மாஶ்ச ப²லிதா: ஶுபா: ⁴ ।
யதஸ்த்வத்பாத³கமலம் த்³ரு’ஷ்டமத்³ய மயா ஶிவ ॥ 69॥
ப்ராயஶோ வஹ்நய: ப்ரீதா யதா²காலம் ஹுதா மயா ।
யதஸ்த்வத்பாத³கமலம் த்³ரு’ஷ்டமத்³ய மயா ஶிவ ॥ 70॥
ரு’ஷய: பிதர:ஸாத்⁴யா: ப்ரீதா: ப்ராயோऽது⁴நா விபோ⁴ ।
யதஸ்த்வத்பாத³கமலம் த்³ரு’ஷ்டமத்³ய மயா ஶிவ ॥ 71॥
நாந்தோऽஸ்தி மம பா⁴க்³யஸ்ய பா⁴க்³யமீத்³ரு’ங் ந கஸ்யசித் ।
யதஸ்த்வத்பாத³கமலம் த்³ரு’ஷ்டமத்³ய மயா ஶிவ ॥ 72॥
பா⁴க்³யஸ்ய பரிபாகோऽயம் ஜாத ஏவ ஹிதார்த²த:³ ।
யதஸ்த்வத்பாத³கமலம் த்³ரு’ஷ்டமத்³ய மயா ஶிவ ॥ 73॥
॥ இதி ஶிவரஹஸ்யாந்தர்க³தே த³ண்ட³பாணிக்ரு’தா ஶிவஸ்துதி:ஸம்பூர்ணா ॥
- ॥ ஶ்ரீஶிவரஹஸ்யம் । உக்³ராக்²ய:ஸப்தமாம்ஶ: । அத்⁴யாய: 8 । 44-73॥

- .. shrIshivarahasyam . ugrAkhyaH saptamAMshaH . adhyAyaH 8 . 44-73..

Notes:

Daṇḍapāṇi த³ண்ட³பாணி (a Yakṣa யக்ஷ named Harikeṣaஹரிகேஶ), worships Śivaஶிவ
with intense devotion and eulogizes Him.

